
Tomiris davamçısı Qəbulə xanım
%u cəsur Azərbaycan qızını indiyədək niyə tanımamışıq"

“Ədəbiyyat qəzeti”nin baş redaktoru, filologiya üzrə fəlsəfə doktoru, 
Əməkdar mədəniyyət işçisi Azər Turanın “Qəbulə xanım və , Pyotr” kitabı-
nın və Xalq rəssamı Sakit Məmmədovun “Qəbulə xanımın portreti” tablosu-
nun təqdimatı keçirilib. Rəssamın emalatxanasında təşkil olunan mərasimdə 
Azərbaycan ədəbiyyatı, elmi və mədəniyyətinin tanınmış simaları, xarici qo-
naqlar iştirak ediblər.

Müəyyən qisim tarixçilər və ictimaiy-
yət nümayəndələri 3 əsr əvvəl Rusiya tə-
bəəliyində olan Salyanın müsəlman naibi 
Həsən bəyin xanımı, qazi Molla Məhəm-
mədin qızı Qəbulə bəyimi Massaget çarı 
Tomrisdən sonra ən görkəmli Azərbaycan 
xanımı kimi tanıyıblar. Ona görə “müəy-
yən qisim” deyirik ki, Qəbulə fenomeni 
müəyyən səbəblərdən uzun müddət gizli 
saxlanılıb və az qala, unudulub. Mahiyyət 
isə bundan ibarət olub ki, Qəbulə xanım 
ondan da 50 il əvvəl Stepan Razinin qul 
kimi əsir götürərək qurbanlıq etdiyi əsil-
zadə və gözəl azərbaycanlı qızın, Salyan 
xanının nakam balasının qisasını ruslardan 
layiqincə almışdı. Bu, eyni zamanda, mil-
li şərəfin təhqir olunmasına, rus işğalına 
dözə bilməyən bir türk xanımının , Pyotra 
acıqlı, qanlı cavabı idi. 

Dəqiq, etibarlı və təkzibedilməz qay-
naqlara əsaslanan Azər Turana görə, o 
dövrdə Rusiyanı məhvərindən oynadan 
hadisənin təfərrüatı belə olub: 1723-cü ilin 
16 sentyabrında Peterburqda , Pyotr gene-
ral Matyuşkinlə Salyan barədə söhbət edib. 
Elə həmin il, Bakının rus ordusu tərəfin-
dən işğalından bir neçə ay sonra Qəbulənin 
əri, Salyan naibi Həsən bəy tərəfindən rus 
təbəəliyi qəbul edilib. Salyana böyük bir 
hərbi dəstə göndərilməsi barədə impera-
tor tərəfindən xüsusi sərəncam verilib. Bir 
neçə gün sonra podpolkovnik Zambulato-
vun süvari batalyonu Salyana daxil olub və 
rus hərbi qüvvələri Kür çayının sahilində 
Həsən bəyin malikanəsinin qənşərində qə-
rargah qurublar. Bir gün Zambulatov hər-
bi heyətin 8 nəfər yüksək çinli zabiti ilə 
Həsən bəyin malikanəsindəki ziyafətə qa-
tılıb. Ziyafət zamanı otağa silahlı adamlar 
girərək, Zambulatov da daxil olmaqla, ora-
dakı bütün rus zabitləri qətlə yetiriblər. Və 
rus tarixçilərinin yazdığına görə, bu qətl 
xüsusi amansızlıqla törədilib.

Razinin əsir götürmüş olduğu holland 
əsilli İsveç səfiri, hadisənin şahidi Lüdviq 
Fabritsius kitabında bunu xüsusi xatırla-
dıb. Sonra , Pyotr özünün say-seçmə gene-
rallarından olan Mixail Matyuşkinə təlimat 
verərkən Qəbulə xanım barədə: “Salyan 
hakiməsi Qəbulə xanım asilərin böyüyü-
dür. Ondan ehtiyatlı olmaq lazımdır ki, bir 
bədbəxtlik üz verməsin”, – deyə bildirib. 
dünki həmin qanlı hadisənin arxasında 
naib Həsən bəy deyil, məhz onun hərəmi 
Qəbulə xanım dayanırdı. Bu barədə Ab-
basqulu Ağa Bakıxanov “Gülüstani-İrəm” 
əsərində yazıb. 1869-cu ildə Peterburqda 
nəşr olunmuş “Qafqazın yeni tarixi üçün 
materiallar” kitabında isə Pyotr Butkov bu 
qanlı hadisənin geniş təfsilatını verib (Ta-
rixçi Sara Aşurbəyli də özünün “Bakı şəhə-
rinin tarixi” əsərində cəsur Qəbulə xanımı 
yada salıb). 

Azər Turan haqlı olaraq Qəbulə xanı-
mın gerçəkləşdirdiyi aksiyanı rus işğalına 
qarşı ilk böyük qiyam kimi dəyərləndi-

rir. Təəccüblüdür ki, “Qəbulə xanım və , 
Pyotr” kitabını ictimaiyyətə təqdim edən 
Azər Turana qədər, nədənsə, heç kəs qəh-
rəman Qəbulə xanımın ömürlüyünü və 
sonrakı taleyini araşdırıb bədii dillə də 
olsa, qələmə almayıb. Heç kəs Bakıxano-
vun bildirdiyi “Salyan nahiyəsinin bütün 
əmirləri Qəbulənin nəslindən olan adamlar 
tərəfindən seçilir” hökmünün izinə düşmə-
yib.

Müəllifin işıq saldığı olaylardan gö-
rünür ki, Pyotrun əmri ilə Salyan Xəzərin 
bütün qərb sahilləri üçün istehkam, liman 
və böyük iqtisadi məkan olacaqdı. Hətta 
general Matyuşkin 300 nəfərlə birgə gəlib 
yeni salınacaq şəhərin yerinə də baxmış-
dı. Mayın 20-də Qəbulə xanımın törətdiyi 
qanlı hadisədən sonra Pyotr generala ver-
diyi və icrası Saymonova tapşırılmış əmri 
ləğv edib. Halbuki, o ərəfədə , Pyotr “üç 
ermənini katolikos İssaya ilə birlikdə qəbul 
etmiş, xain haylara əl tutmaq və Xəzərya-
nı əyalətlərdə yerləşdirmək barədə onla-
rın xahişini dinləmişdi. Ermənilər heç bir 
ödəniş vermədən Gilan, Salyan, Bakı və 
Dərbənddə yerləşmək üçün çarın icazəsi-
ni almaq” istəmişdilər (bu barədə 1996-cı 
ildə nəşr olunmuş “Azərbaycan tarixi” ki-
tabında sənədlərə istinadən ətraflı yazılıb). 
Deməli, Qəbulə xanım, eyni zamanda, er-
mənilərin mənfur planını da pozmuş olub. 
Salyanla bərabər, daha geniş aspektdə 
– Bakıda, Gilanda və Dərbənddə haylara 
hər cür qayğı göstərilməsi barədə verilmiş 
fərman ona görə reallaşdırılmayıb. 

Azər Turan yazır: “Bu, ümumən, Azər-
baycan tarixinin ən ciddi məqamlarından 
biridir. İki il əvvəl Şamaxıda baş vermiş 
hadisə başqaydı. Qəbulə rus tacirlərini 
deyil, rus hərbçilərini zərərsizləşdirmişdi. 
Bu, daha çox çar Rusiyasının istila və işğal 

hərəkatına qarşı Azərbaycanda ilk açıq və 
böyük qanlı etirazdır və onu Qəbulə xanım 
belə sərt bir inadla gerçəkləşdirmişdir. An-
caq əvəzində siyasiləşmiş tarixçilər Sal-
yandakı hərəkəti ilə Peterburqu silkələyən 
o böyük xanımı tarixin qapısı arxasında 
saxladı. Abidələşməsinə imkan vermədi. 
Qəbuləni öz halal ocağına – övladlarının 
yaddaşına yaxın buraxmadı...

Qəbulə xanımın tarix kitablarımızda 
nəzərə çarpmayan varlığı dərin və düşün-
dürücü suallar doğurur. Məsələ burasında-
dır ki, , Pyotr salyanlı bir türk qızını özü və 
səltənəti üçün bu miqyasda təhlükə mənbə-
yi olaraq görürsə, çar düşmənlərinin xalq 
qəhrəmanı kimi ideallaşdırıldığı sonrakı 
dövrlərdə də Qəbulə xanım qəsdən unudu-
lub və unutdurulubsa, deməli, onun nadir 
şəxsiyyəti barədə dərindən düşünməyə 
dəyər...”

“Qəbulə xanım və , Pyotr” kitabında 
Azər Turan bu və digər suallara tam aydın-
lıq gətirir. Göstərir və inandırır ki, Qəbulə 
xanım təkcə Azərbaycan tarixinin deyil, 
ümumtürk, hətta dünya tarixinin ən önəm-
li, qəhrəman simalarındandır. Yeri gəlmiş-
kən, onun haqqında rus ədəbiyyatının ən 
məşhur və önəmli isimlərindən olan Alek-
sandr Sergeyeviç Puşkin də yazıb. Puşkin 
, Pyotr haqqında kitabında Qəbulə xanımı 
“Knyagina” titulu ilə qiyaslandırıb. , Pyotr 
zamanında yaşayan tarixçilər də, rus ta-
rixşünaslığının sonrakı görkəmli şəxsləri 
də Qəbulə xanım haqqında yazıblar. Azər 
Turan öz kitabında həmin müəlliflərdən də 
yeri gəkdikcə, əsərinin əsas qayəsinə xid-
mət edən sitatlar gətirir.

Etibar Əbilovun xatırlamasına görə, 
bu cazibədar qəhrəman xanım haqqında 
Azər Turan ilk dəfə hələ 2012-ci ildə çap 
etdirdiyi “Darülmömün” kitabında yazıb: 
“Bu mövzu daim Azərin diqqət mərkə-
zində idi. Nəhayət, bu ilin 31 yanvarında 
Azərin “Əbəbiyyat qəzeti”ndə Qəbulə xa-
nım haqqında yeni bir yazısı çap olundu. 
Həmin gün Xalq rəssamı Sakit Məmmə-
dov Azərin yazısını oxuyub və maraqlıdır 
ki, sonra yuxuda Qəbuləni sarı paltarda 
görərək, portreti də o görkəmdə yaradıb. 
Sonra məlum olub ki, bir alman səyya-
hı Qəbulə haqda yazıbmış: ”Qızıl sapdan 
toxunmuş paltar geyərdi”... 

Təqdimat mərasiminin moderatoru 
Milli Məclisin deputatı, filologiya elmlə-
ri doktoru, AMEA Nizami Gəncəvi adına 
Ədəbiyyat İnstitutunun və “Ədəbiyyat qə-
zeti”nin şöbə müdiri Elnarə Akimova idi. 
O, həm də kitabın ön sözünün müəllifidir. 
İstər dəyərli əsər, istərsə də Sakit Məm-
mədovun ərsəyə gətirdiyi rəsm haqqın-
da ətraflı məlumat verib. Digər natiqlər 
müəlliflərin Azərbaycan tarixinin qaranlı-
ğa qərq edilmiş, maraqlı və düşündürücü 
səhifəsinə işıq salmasını xüsusi qeyd edib, 
dəyərləndiriblər.

Azər Turanın həm kitab, həm də əsə-
rin üzqabığını bəzəyən portret barədə özəl 
fikirləri də hər kəsdə maraq doğurub: “Qə-
bulə xanım haqqında məqaləm qəzetdə çap 
olunandan sonra, yəni ertəsi gün, günorta 
saatlarında Xalq rəssamı Sakit Məmmədov 
mənə eskiz halında bir qadın portreti gön-
dərdi, “Bu qadın kimdir?” – deyə soruşdu. 
“Qəbulədir, – dedim. – Qəbulənin meta-
fizik bir aləmdən baxan obrazıdır”. Sakit 
müəllim: “Yazını oxuyandan sonra yatıb 
bu qadını yuxuda gördüm” – dedi. Qəbulə 
300 ildən sonra, bəlkə də ilk dəfə kiminsə 
yuxusuna gəlmişdi.Yaxşı ki, yuxusuna gəl-
diyi adam rəssam idi. Özü də, yaxşı ki, o 
rəssam Qəbulənin eloğlusu idi. Həm də 
yaratdığı gözəl qadın obrazları ilə dünyada 
məşhur olan bir rəssam”...

Azər Turanın və Sakit Məmmədovun 
bu duyğusal işbirliyi, heç şübhəsiz, milli- 
ictimai fikir tariximizə və təsviri sənəti-
mizə iki möhtəşəm əsər qazandırıb. Əmi-
nik ki, bu əsərlər sayəsində oxucular uzun 
illər dövrünün siyasi həyatına fövqəladə 
təsir göstərmiş salyanlı bəyimi yaxından 
tanıyıb sevəcəklər. 

Təqdimat Qədim diyarın tarixi 
Gürcüstan mənbələrində
AMEA Naxçıvan Bölməsi Rəyasət Heyətinin növbəti iclasında müzakirə 

edilən məsələlər sırasında Naxçıvanla bağlı xarici ölkələrin arxivlərində aş-
kar edilmiş materialların öyrənilməsi və qədim diyara gətirilməsi barədə he-
sabat da yer alıb. 

Elmi önəm daşıyan həmin sənədlər-
dən istifadənin əlçatanlığını təmin etmək 
məqsədilə son illərdə Türkiyə, Rusiya və 
Gürcüstan arxivlərinə elmi ezamiyyələrin 
təşkil olunduğunu bildirən bölmə sədri 
akademik İsmayıl Hacıyev qeyd edib ki, 
Tarix, Etnoqrafiya və Arxeologiya İnsti-
tutunun Yeni və Ən yeni tarix şöbəsinin 
müdiri, tarix üzrə fəlsəfə doktoru Musa 
Quliyev may–iyun aylarında Gürcüstanda 
elmi axtarışda olub.

Sonra Musa Quliyev elmi ezamiyyə 
zamanı Gürcüstanın Dövlət Arxivində, 
Milli Əlyazmalar Mərkəzində, Simon Ca-
naşia Muzeyində, gürcü şairi Nikoloz Ba-
rataşvilinin ev-muzeyində apardığı axta-
rışlar, əldə etdiyi materiallar barədə ətraflı 
məlumat verib.

 Alim bildirib ki, Naxçıvan tarixi, et-
noqrafiyası, mədəniyyəti ilə bağlı 1000-ə 
yaxın sənəd və əlyazmanı aşkar edərək 
ölkəmizə gətirib. Bəhram Naxçıvanskinin 
Qafqaz Canişinliyində işləməsi, İ.Şopenin 

Naxçıvan haqqında 70 səhifəlik kame-
ral siyahısı, Hüseyn xan Naxçıvanskinin 
Qafqaz Canişinliyinin dəftərxana rəisinə 
yazdığı məktub, Ehsan xanın naib təyin 
olunması ilə bağlı 44 səhifəlik xidmət ki-
tabçası, İ.Paskeviçin Naxçıvan haqqında 
məktubları, rus qafqazşünası K.Smirnovun 
rus dilinə çevirdiyi tarixçi Cəmil Quzanlı-
nın farsca yazılmış əsəri, Məhəmməd ağa 
Şaxtaxtinski, general-mayor Kalbalı xan 
Naxçıvanski barədə sənədlər və digər ma-
teriallar Naxçıvan tarixinin öyrənilməsi 
üçün önəmli mənbələrdir. 

İclasda bölmənin elm və təhsil şöbəsi-
nin müdiri, dosent Orxan Bağırov 2025-ci 
ilin birinci yarısı üzrə elmi və təşkilati fəa-
liyyətə dair yarımillik hesabatın hazırlıq 
vəziyyəti barədə Rəyasət Heyətini məlu-
matlandırıb. 

Gəncənin dini qablar dünyası 

Azərbaycanın ikinci böyük şəhəri olan *əncə əsrlər boyu saxsı qablar is-
tehsalının əsas mərkəzlərindən biri olub. Burada ətraf ərazilərdən əldə edilən 
əla növ gil emal olunaraq, yüksək keyfiyyətli saxsı və farfor məhsullarına 
çevrilib. gtən əsrin ortalarından başlayaraq, farfor istehsalı geniş vüsət alıb, 
*əncə dini Qablar =avodu fəaliyyətə başlayıb. Bu gün 8lu ùeyx Nizaminin 
yurdunda bu sənət növü ilə məşğul olan bir rəssam ± Qalib Bağırov haqqında 
söhbət açmaq istəyirik. 

Düz 80 il əvvəl Gəncədə ziyalı ailəsin-
də anadan olan Qalib Bağırov orta məktəbi 
bitirdikdən sonra Əzim Əzimzadə adına 
Bakı Rəssamlıq Məktəbində və Stroqanov 
adına Moskva Ali Bədii-Sənaye Məktəbində 
təhsil alaraq rəssam-konstruktor (dizayner) 
ixtisasına yiyələnib. Daha sonra Moskvada 
aspiranturanı bitirib, namizədlik dissertasiya-
sını müdafiə edərək, sənətşünaslıq üzrə fəl-
səfə doktoru elmi dərəcəsinə layiq görülüb. 
Milli keramika sənətindən söz açanda onun 
təşəkkülündə xüsusi xidmətləri olanların ilk 
sırasında məhz Qalib Bağırovu xatırlamamaq 
mümkün deyil.

O, əmək fəaliyyətinə Gəncə dini Qablar 
Zavodunda başlayıb, 30 il bu müəssisənin baş 
rəssamı olub. Azərbaycan çinisinin sənətkar-
lıqla cilalanmasına görə 1988-ci ildə Əmək-
dar rəssam fəxri adını alıb. Qalib Bağırov 
fəaliyyət göstərdiyi müddət ərzində 500-dən 
artıq dekorativ tətbiqi sənət nümunəsinin 
müəllifi kimi elmi araşdırmalarının nəticə-
sində 38 elmi məqalə müəllifi olaraq tədris 
resuslarında bu sahənin inkişaf etdirilməsin-
də mühüm rol oynayıb. 

Keramikaçı-rəssamın milli bədii sənət 
ənənələri ilə tanınmasını, onu yaradıcı bir 
formada inkişaf etdirməsini özünün hazır-
ladığı çini vazalarda görmək mümkündür. 
Onun dahi Nizamiyə və “Xəmsə”nin qəh-
rəmanlarına həsr etdiyi vazalar orijinal for-
masına, xüsusilə səthi bəzəyən təsvirlərin 
şux rənglərinə görə hər zaman diqqəti cəlb 
edib. Əməkdar rəssamın yaradıcılığında milli 
cəhətlər üstünlük təşkil etməklə, onun rəs-
samlıq manerasında cərəyanların təsirində 
itmək hiss belə yoxdur. Rəssam hansı mövzu-
ya müraciət edibsə, mütləq oradan xəlqi məz-
mun çıxarmaqla bəşərilik ifadəçisi olub. Bu 
baxımdan Qalib Bağırovun yaradıcılığı hər 
zaman öz müasirliyini qoruya bilib. O, müəl-
lifi olduğu əsərlərdə həm də impressionizm, 
sürrealizm kimi cərəyanlardan bəhrələnən 
rəssam sayılırdı. 

Qalib Bağırov 1996-cı ildə Şərqdə ilk 
dəfə məhz Gəncə şəhərində Dekorativ Tət-
biqi Sənət Mərkəzini (dini qablar münia-
tür muzeyini) yaratmağa müvəffəq olub. 
Mərkəzdə dekorativ tətbiqi sənətin davam et-
dirilməsi üçün ictimai əsaslarla kadr hazırlı-
ğını həyata keçirməyi də uğurla bacara bilib. 

Bu gün xüsusi olaraq qeyd etmək lazım-

dır ki, məhz Qalib Bağırov yaradıcılığında 
Nizami “Xəmsə”sinin qəhrəmanlarına həsr 
etdiyi əsərlər müasir orijinal formasına görə 
maraqla qarşılanan sənət nümunələri hesab 
edilir. 

Əməkdar rəssam Qalib Bağırov Gəncə 
dini Qablar Zavodu ilə paralel 1980–2019-cu 
illər ərzində Azərbaycan Texnologiya Uni-
versitetində müəllim kimi çalışaraq “İstehlak 
mallarının texnologiyası” kafedrasının do-
senti və “Dizayn” kafedrasının rəhbəri olaraq 
fəaliyyət göstərib. O, 30 ildən artıq bir müd-
dət ərzində bədii layihələndirmə, dekorativ 
tətbiqi sənət və dizaynın əsasları fənlərini 
tədris edib. Həmçinin 2015–2019-cu illərdə 
Azərbaycan Aqrar Universitetinin “Dizayn” 
kafedrasında müəllim kimi də çalışıb və təd-
ris proqramlarının tətbiqi ilə məşğul olaraq 
bu tədris ocağının elmi fəaliyyətində xüsusi 
xidmətlər göstərib. 

Qalib Bağırov Gəncənin mədəni, ictimai 
həyatında da yaxından iştirak edərək, 1987-
ci ildən həyatının sonunadək Azərbaycan 
Rəssamlar İttifaqının Gəncə şöbəsinə rəh-
bərlik edib. Əməkdar rəssam olaraq, bir çox 
beynəlxalq sərgilərin laureatı kimi 1985-ci 
ildə gümüş, 1987-ci ildə qızıl medallara və 
bir sıra digər mükafatlara layiq görülüb. O, 
Hindistanda, İran İslam Respublikasında ke-
çirilən sərgilərdə, elmi konfranslarda, həm-
çinin ABŞ-da təcrübə mübadilələrində qrup 
rəhbəri kimi iştirak edərək Azərbaycanı la-
yiqincə təmsil edib. 

Əməkdar rəssam Qalib Bağırov Azərbay-
canın milli sərvəti olan miniatür sənətini far-
for üzərində əks etdirərək ona yeni nəfəs ve-
rib. Onun üçün həyat prinsipi yaradıcılıqdan 
kənar aləmin olmadığı anlamında idi. Məhz 
bu baxımdan onun yaradıcılıq aspektləri daha 
geniş və daha rəngarəng idi. Qalib Bağırov 
bütün yaradıcılığı boyu yeni forma, üslub 
eləcə də kompozisiya axtarışlarında olmaq-
la rənglər dünyasının daha uğurlu təzahürü-
nü təsdiqləyə bilib. Məhz bu eksperimentlər 
rəssamın istədiyi koloriti almaq və eləcə də 
onun ifadə gücünün rəngarəngliyinə nail ol-
maq məqsədini ehtiva edir. 

Qalib Bağırov 2019-cu il may ayının 31-
də Gəncədə vəfat edib. Özü fani dünyanı tərk 
etsə də, sənəti yaşayır.

Anar Ərto÷rul B8R&ƏLİYEV,  
teatrúünas-tənTidoi

Qalib Bağırov ± 80 

